Монгол Улсын Их Хурлын 2010 оны хаврын ээлжит чуулганы Төрийн байгуулалтын байнгын хорооны 6 дугаар сарын 16-ны өдөр /Лхагва гариг/-ийн хуралдаан 10 цаг 00 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 21 гишүүнээс 15 гишүүн ирж, 71.4 хувийн ирцтэй байв. Үүнд:

Чөлөөтэй: Н.Алтанхуяг, Г.Баярсайхан, С.Ламбаа, Э.Мөнх-Очир.

Тасалсан: Д.Одхүү, Д.Очирбат.

Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн хуульд нэмэлт, өөрчлөлт оруулах тухай хуулийн  төслүүдийг  хэлэлцэх асуудалтай холбогдуулан Ардчилсан намын бүлэг 7 хоногийн хугацаатай завсарлага авав.

Уг асуудлаар УИХ-ын гишүүн Д.Лүндээжанцан, Н.Энхболд, Д.Дондог, Ц.Батбаяр, Д.Загджав, Д.Энхбат, Э.Бат-Үүл нар санал хэлэв.

Нэг. Ёс зүйн дэд хорооны бүрэлдэхүүнийг батлах тухай

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Тайшир, Төрийн байгуулалтын байнгын хорооны зөвлөх О.Тунгалаг, референт Д.Нямцогт нарын бүрэлдэхүүнтэй ажлын хэсэг байлцав.

Байнгын хорооны дарга, УИХ-ын гишүүн Ө.Энхтүвшин Ёс зүйн дэд хорооны бүрэлдэхүүний талаар МАХН-ын бүлэг, Ардчилсан намын бүлгээс нэр дэвшүүлсэн тухай танилцуулав.

Ёс зүйн дэд хорооны бүрэлдэхүүнд нэр дэвшүүлэх асуудалтай холбогдуулан УИХ-ын гишүүн Д.Загджав, ×.Ñàéõàíáèëýã íàð УИХ-ын гишүүн Д.Энхбатын нэрийг дэвшүүлэх санал гаргав.

Ө.Энхтүвшин: -Ёс зүйн дэд хорооны бүрэлдэхүүнд нэр дэвшүүлэхээр МАХН-ын бүлгээс санал болгосон:

 УИХ-ын гишүүн Н.Энхболдыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

УИХ-ын гишүүн Су.Батболдыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

УИХ-ын гишүүн Ц.Мөнх-Оргилûã äэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

2.Ёс зүйн дэд хорооны бүрэлдэхүүнд нэр дэвшүүлэхээр Ардчилсан намын бүлгээс болгосон:

 УИХ-ын гишүүн Э.Бат-Үүлийг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

3

Бүгд


11

Гишүүдийн олонхийн саналаар дэмжигдлээ.

УИХ-ын гишүүн Г.Баярсайханыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

0

Бүгд


11

Гишүүдийн олонхийн саналаар дэмжигдлээ.

3.УИХ-ын гишүүн Д.Загджав, Ч.Сайханбилэг нарын саналаар УИХ-ын гишүүн Д.Энхбатыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооны дарга, УИХ-ын гишүүн Ө.Энхтүвшин Ёс зүйн дэд хорооны бүрэлдэхүүнд өөрчлөлт оруулах тухай УИХ-ын тогтоолын төслийг танилцуулав.

Ө.Энхтүвшин: -УИХ-ын тогтоолын төслийг бүхэлд нь дэмжиж байгаа гишүүд гараа өргөнө үү.

Зөвшөөрсөн

13

Татгалзсан

0

Бүгд


13

Гишүүдийн олонхийн саналаар дэмжигдлээ.

Ёс зүйн дэд хорооны бүрэлдэхүүнийг баталсантай холбогдуулан УИХ-ын гишүүн Ч.Сайханбилэг, Н.Энхболд, Р.Раш, Х.Тэмүүжин нар санал хэлэв.

Байнгын хорооны дарга, УИХ-ын гишүүн Ө.Энхтүвшин Ёс зүйн дэд хорооны бүрэлдэхүүнд амжилт хүсэв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН ХОРООНЫ ДАРГА



         Ө.ЭНХТҮВШИН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ






Б.БАТГЭРЭЛ

УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ ТӨРИЙН      БАЙГУУЛАЛТЫН БАЙНГЫН ХОРООНЫ 6 ДУГААР САРЫН 16-НЫ 

ӨДРИЙН ХУРАЛДААНЫ  ДЭЛГЭРЭНГҮЙ ТЭМДЭГЛЭЛ

Хуралдаан 10.00 цагт эхлэв.

Ө.Энхтүвшин: -Байнгын хорооны гишүүдийн амрыг эрье. Хурал эхэлснийг мэдэгдье.

Өнөөдөр дараах асуудлуудыг хэлэлцүүлэхээр санал оруулж байна. 

1.Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт  оруулах тухай хуулийн төслүүд /УИХ-ын гишүүн Ө.Энхтүвшин нарын өргөн мэдүүлсэн төсөл/, /анхны хэлэлцүүлэг/

2.Монгол Улсын Их Хурлын тухай хуулийн шинэчилсэн найруулгын төсөл болон УИХ-ын гишүүний эрх зүйн байдлын тухай хуулийн төсөл /УИХ-ын гишүүн Х.Тэмүүжин нарын өргөн мэдүүлсэн/, /анхны хэлэлцүүлэг/

3.Монгол Улсын Их Хурлын тухай хуульд нэмэлт, өөрчлөлт оруулах, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд /УИХ-ын гишүүн Ч.Сайханбилэг, Су.Батболд нарын өргөн мэдүүлсэн/, /анхны хэлэлцүүлэг/

4.Ёс зүйн дэд хорооны бүрэлдэхүүнд өөрчлөлт оруулах тухай УИХ-ын тогтоолын төсөл гэсэн ийм дөрвөн асуудлыг хэлэлцэхээр санал оруулж байна.

Хэлэлцэх асуудлаа батлах уу?

Ч.Сайханбилэг: –Хэлэлцэх асуудалтай холбоотой санал хэлье.

Ө.Энхтүвшин: -Ч.Сайханбилэг гишүүн.

Ч.Сайханбилэг: -Өнөөдрийн Төрийн байгуулалтын байнгын хорооны хурлаар хэлэлцэх асуудлуудыг бид Даваа гаригт бүлгийнхээ хурлаар хэлэлцсэн юм. Ерөнхийдөө ажлын хэсгээс гаргах санал бол гишүүдийн өргөн мэдүүлсэн хуулийн төсөл дээр өгөх саналуудыг бүлэг дээр ярьсан. Тэгээд хуулийн төслүүдийг гаргая гэдэг дээр санал нэг байгаа. Гэхдээ  бид бүхэн бас нэг зүйлийг анхаарах хэрэгтэй. 

УИХ-ын өөрөө өөрийгөө удирдах, зохион байгуулах, процессуудаа зохицуулдаг хуулиудаас гадна УИХ-ын Сонгуулийн хуулийг яаралтай хэлэлцэж гаргах бодит шаардлага бид бүхэнд байгаа. Ялангуяа чуулган завсарлах болчихсон байгаа энэ үед бид энэ ажлыг шахаж Их Хуралтай холбоотой сонгууль, Их Хурлын өөрийнх нь зохион байгуулалтын хуулийг, шийдвэр гаргах процессын хуулиудыг хамтад нь гаргах нь зүйтэй гэдэг дээр бүлгийн гишүүд санал нэгдээд Их Хурлын сонгуулийн хуулийн ажлын хэсгийг түргэн ажилд нь оруулъя, Сонгуулийн хуультайгаа Их Хурлын багц хуулиудыг хамт хэлэлцье гэсэн санал дээр бүлгийн гишүүд нэгдсэн байгаа. Тийм учраас Төрийн байгуулалтын байнгын хорооны даргыг Сонгуулийн хуулийн төслийн ажлын хэсгийг ажиллуулж, Байнгын хороогоор энэ асуудлыг хэлэлцэх бэлтгэлийг хангаж өгөх үүднээс өнөөдрийн хуралдаанаар Их Хурлын тухай хууль болон Дэгийн багц хуулиудаас Ардчилсан намын бүлэг завсарлага хүсэж байна. Тэгээд ажлын хэсгүүдээ ажиллуулах.

Дэгийн тухай хууль, Их Хурлын тухай хуулийн ажлын хэсэг асуудлыг үндсэндээ бэлэн болгочихлоо. Одоо Сонгуулийн хуулийн ажлын хэсгийн дүгнэлтийг оруулж ирээд Төрийн байгуулалтын байнгын хороогоор хэлэлцье гэсэн ийм үндэслэлийг Байнгын хорооны даргад гаргаж өгч байна. 

Ингээд өнөөдрийн хэлэлцэх эхний дөрвөн асуудлаар Ардчилсан намын бүлгийн завсарлага авах хүсэлтийг хангаж өгөхийг Байнгын  хорооны даргаас хүсэж байна. Баярлалаа.

Ц.Батбаяр: -Энэ асуудал чинь Сонгуулийн хуультай ямар хамаатай юм бэ?

Ч.Сайханбилэг: -Их Хуралтай холбоотой. Их Хурал өөрөө яаж сонгуулиар бий болох, Их Хурал ямар дэг журмаар явах, процесс, шийдвэрүүдээ яаж гаргах вэ гээд хамтад нь Их Хурлын асуудлыг нэг мөр шийдье гэж байгаа юм.

Ө.Энхтүвшин: -Д.Лүндээжанцан дарга.

Д.Лүндээжанцан: -Ч.Сайханбилэг дарга аа, гэнэт өнөө өглөө би ийм юм сонсоод гайхаж байна. Их Хурлын дарга Сонгуулийн хуулийн ажлын хэсэг байгуулсан гэж надад хэлсэн. Би өөрийнхөө төслийг ажлын хэсэг бариад  нийт хоёр төсөл байгаа. Тэгээд Сонгуулийн хуулийн нэг төсөл болгож оруулж ирэх дээр ажлын хэсэг саналаа оруулна гээд ингээд явж байгаа гэж би ойлгож байгаа.

Сонгуулийн хуулийг хэлэлцээд, Их Хурлын хуулийн дэгийг хэлэлцсээр байтал заримынх нь нас хүрэх байх. Энэ Их Хурлын хууль дээр жишээлбэл, миний нас хүрэхгүй юм шиг байгаа юм. Хоёр, гурван жил гаруй болж байгаа байх. 2008 оны сонгуулийн өмнө яригдаж эхэлсэн асуудал. Хоёр жил гаруй боллоо. Үүнийг захаас нь ч гэсэн жаахан хумиад, эхний ээлжинд нэмэлт, өөрчлөлтийн Их Хурлын зарим үйл ажиллагааг боловсронгуй болгох, дэгийн  асуудлыг ч болов өөрчлөөд, ажлын хэсгийнхээ танилцуулгыг сонсоод явчих арга байдаггүй юмуу?

Ийм байдлаар явбал хаврын чуулганаар амжихгүй боллоо л доо. Тэгээд намар бахь байдгаараа иймэрхүү зохион байгуулалттай. 

Ө.Энхтүвшин: -Ямар шатанд байгаа вэ гэдгийг та бүхэн мэдэж байгаа. Нэгдсэн чуулганаар хэлэлцсэн. Хоёр төсөл хүлээгээд авсан. Ингээд та бүхэн Их Хурлын даргад санал тавьсан байсан. Байнгын хороон дээр ажлын хэсэг гаргаад хэрэггүй юм байна. Их Хурлын дарга өөрөө захирамжаараа зөвхөн Төрийн байгуулалтын байнгын хорооны гишүүдээр хязгаарлахгүйгээр ажлын хэсгээ гаргачих. Түүнийг нь Төрийн байгуулалтын байнгын хороо хурлаараа авч хэлэлцээд ямар, ямар зарчмын зөрүүтэй санал байгаагаараа санал хураагаад явчих гэж хэлсэн гэж Д.Дэмбэрэл дарга надад хэлсэн.

Д.Лүндээжанцан: -Ямар ажлын хэсэг байгаа вэ? Хэлж өгөөч. Би хэн, хэн ажиллаад байгааг ч мэдэхгүй байна шүү дээ.

Ө.Энхтүвшин: -Дэг дээр тэгж болохоор ч юм шиг манай нөхдүүд хэлээд байгаа юм л даа. Ажлын хэсгийнхэн санал, дүгнэлтийг гаргаад Байнгын хороо хэлэлцэж болохоор юм шиг ойлгосон. Тэр үнэхээр болохгүй ээ, дэг зөрчиж байгаа гэвэл байгуулаад л явчихна л даа. Яг тэр хувилбар дээрээ  тогтож чадаагүй байна уу гэж харагдаад байгаа юм. Их Хурлын дарга байгуулах ч юм шиг, нэг бол Төрийн байгуулалтын байнгын хороо байгуулах юм шиг болчихоод жаахан бэрхшээлтэй байгаа. Түүнээс Сонгуулийн хуулийг түргэн баталъя гэдэг дээр бараг санал нэгтэй. 7 дугаар сарын 01-нээс өмнө хийх ажил гэдэг нь орчихсон.

Харин Сонгуулийн хуультай Их Хурлын хууль, Дэгийн хуулийг холбоод байгаа нь дахиад л нэг шинэ юмтай холбоод ирж байна. Үүнээс өмнө та бүхэн өөр, өөр юмтай холбож байсан. Одоо дахиад Сонгуулийн хуультай холбоод байна. Фактический 7 дугаар сарын 01 хүртэл, чуулган завсарлахад 14 хоног, нэгдсэн чуулган хийх дөрвөн хурал л үлдэж байгаа юм. Ийм үед бид ажлаа жаахан явуулж байвал яасан юм бэ гэдэг зүйлийг л хэлж байна.

Жишээлбэл, Х.Тэмүүжин гишүүнийх дээр Их Хурлын хууль дээр юу гараад байна вэ гэвэл дөрөв, таван асуудлаар зөрүүтэй байна. Тэгвэл Дэгийн хуулиа яриад явчихъя л даа. Дэгийн хууль дээр ямар ч маргаан байхгүй. Ажлын хэсэг дүгнэлтээ бэлэн болгочихсон. Тэгж болохгүй юу?

Ч.Сайханбилэг:  -Таны хэлж байгаагаар л ойлгож байгаа. Юмаа түргэн шахъя, 7 дугаар сарын 01, бүр цаашлаад наадмаас өмнө, 11-ний өдрөөс өмнө хаврын чуулганаар хэлэлцэх гол асуудлуудаа хэлэлцье гэж байгаа. Энэ дээр ойлголцоод явж байгаа гэж бодсон. Гэтэл сая  “нас хүрэх болов уу” гээд бүр эргэлзээ төрүүлээд байна л даа. Ийм байгаа учраас л бие биенийгээ шахаад ажлын хэсгээ хурдан ажилд нь оруулаад, нэгэнт хэлэлцэх эсэхийг нь чуулган дээр шийдсэн асуудлыг ажлын хэсэг ганц, хоёр хуралдаад байр сууриа нэгтгэчих бололцоо байгаа шүү дээ. Яагаад гэвэл бид удаан ярьсан. Энэ асуудлаа шахаад явчихъя. Гишүүд маань ч гэсэн өдөр тутмын хэвлэл үзэж байгаа байх. “Их Хурлын гишүүд сонгуулийн хуулиа батална гэдэг нь лөөлөө боллоо, хойш тавилаа, хязгааргүй сунгалаа, намар, өвлөөс наашгүй боллоо” гэсэн зүйл яриад байна.

Ялангуяа манай Сонгуулийн хуулийн асуудал хариуцаж байгаа Төрийн байгуулалтын байнгын хороо гол Байнгын хороо юм. Гол Байнгын хорооны гишүүд маань ч нас гүйцэх тухай асуудал яриад байгаа тул харин ч манай бүлгийн шийдвэр зөв юм байна. 7 дугаар сарын 01-нээс өмнө энэ асуудлаа шахаад бүгдээрээ явъя, тэрний дараа завсарлая гэдэг дээр тогтмоор байгаа юм.

Ажлын хэсгийг хаанаас байгуулах вэ гэдэг нь асуудлын мөн чанар гэж ойлгохгүй байна. Үүнийг хаанаас ч байгуулж болно. Гол нь энэ ажлын хэсэг дээр өргөн барьсан хоёр хуулийн төсөл, гишүүдээс гарч байгаа саналуудыг нэгтгэн ажлын хэсгийн саналаа түргэн боловсруулах нь л чухал байгаа юм. 

Одоо Дэгийн тухай хууль, Их Хурлын тухай хуулиуд үндсэндээ бэлэн болчихлоо. Хэд хэдэн санал хураахад болохоор. Энэ бол сайн хэрэг. Хэдийгээр удсан ч гэсэн бид энэ дээр урагш гарч байна. Одоо Сонгуулийн хуулиа үүнтэйгээ адилхан болгоё. Эдгээр нь бүгд нэг өдөр хэлэлцээд батлах ёстой хуулиуд болчихлоо шүү дээ. Тийм учраас бүгдээрээ бие биенээ шахаад ажиллая. 

Өчигдөр Эдийн засгийн байнгын хороон дээр төмөр замын бодлого дээр Байнгын хороо завсарлаад ажлын хэсгийг хуралдах бололцоог гарган, ажлын хэсэг дахин хуралдаж байгаад үдээс хойш дахин Байнгын хороо хуралдаад шийдвэрээ гаргасан шүү дээ. Бид бас яагаад болохгүй гэж вэ. Ажлын хэсгийн хуралдах боломжийг гаргаад өгвөл бид энэ асуудлыг хэлэлцээд явах бололцоо нээгдэнэ гэж үзэж байна.

Ө.Энхтүвшин: -Ажлын хэсэг ерөөсөө санал хураалгая гэсэн байна. 

Ч.Сайханбилэг: -Тэр дээр би тантай санал нэг байгаа. Ажлын хэсэг гэдэг нь Сонгуулийн хуулийн ажлын хэсгийг ажиллах бололцоог нь Байнгын хорооны дарга гаргаж өгөөч ээ гэсэн юм.

Д.Лүндээжанцан: -Их Хурлын даргыг урьж ирүүлье. Сонгуулийн хуулийн ажлын хэсэг хаана байна вэ? Бид, өргөн барьсан гишүүд хийх юмаа хийгээд, боорлуулахдаа боорлуулаад, тайлбарлахдаа тайлбарлаад юмаа хийгээд явж  байгаа шүү дээ. Яг энэ ажлын хэсгийг зохион байгуулах нь.

Д.Загджав: -Дарга аа, завсарлага өгчихөөч дээ.

Ө.Энхтүвшин: -Одоо завсарлана, дараагийн 7 хоног дахин завсарлана, тэгээд наадам болно, амраад явна.

Ч.Сайханбилэг: -Бид завсарлагааны эцсийн зорилго гэж ер харахгүй байгаа юм. Завсарлая. Гэхдээ эргээд энэ цаг дээрээ ажлын хэсгүүдийг хуралдуулъя. Сонгуулийн хууль дээрээ ойлголцох тал руугаа явъя гэдэг юмаа л хийе гэж  байгаа юм. Ажлаа хийгээд байгаа юм. Тэрнээс завсарлага нь эцсийн зорилго гэж харж байгаа юм биш шүү.

Д.Дондог: -Миний бодлоор бол энэ хоёр асуудал аль аль нь нэлээн удчихсан учраас хэлэлцээд явмаар санагдаад байх юм. Маргаангүй асуудлыг өнөөдөр хэлэлцээд, маргаантай юм байгаад, учир зүйгээ олж чадаагүй байгаа бол цагаа гаргаад дахин ажлын хэсгүүд, санаачилсан гишүүд нь хоорондоо ярилцах биз гэж бодож байна.

Хоёрдугаарт, ажлын хэсгийг Их Хурлын даргын ажлын хэсэг байгуулаад, эргээд Байнгын хороон дээр тэр ажлын хэсгийн дүн саналыг сонсдог процедур байхгүй ээ. Сая Төсөв дээр тийм юм болсон. Ч.Улаан гишүүнээр ахлуулсан ажлын хэсгийг Их Хурлын дарга байгуулаад эргүүлээд сонсох гэхэд тэр нь дэг байхгүй учраас тэр нь болохгүй болсон. Намын бүлгийн санал, Байнгын хорооны ажлын хэсгийн санал, гишүүдийн санал л ордог. Өөр санал байхгүй. Дэггүй учраас тийм ажлын хэсэг байгуулах боломжгүй байгаа юм. Тийм учраас Төрийн байгуулалтын байнгын хороон дээрээ байгуулчихвал болох байх. Тэгээд ажлаа үргэлжлүүлэн явуулъя. Сонгуулийн хууль дээр ямар юмыг яах юм гэдэг дээр. Миний бодож байгаагаар бол улс төрийн намуудын сонголт бас тодорхой байгаа юу, үгүй юу. Болно гээд орж ирсэн хувилбарыг өргөн барьсан, дараа нь холимог болгоно гэсэн. Одоо дахиад гурав дахь хувилбар нь ямар байгаа юм зэрэг ийм олон хувилбарууд байж байхад шууд гэнэт санал хураагаад явах боломж нь хэр байдаг юм бол доо. Ажлын хэсэг нь сайн бэлдээд ирвэл болох л байх.

Төлөвлөсөн зорилго бол энэ хагас жилдээ багтаагаад гаргая гэсэн зорилготой байгаа шүү дээ. Тийм учраас аль, алийг нь хойш нь татахгүйгээр эхлээд болж байгаа хэсэг нь явж байх, болохгүй байгаа хэсэг дээр нь ажлын хэсэг богино хугацаанд хуралдаад орж ирж байх зарчмаар л явбал яасан юм бэ, Ч.Сайханбилэг дарга аа? Ингэж завсарлага авч цагаа алдаад яах юм бэ гэсэн санал хэлэх гэсэн юм.

Д.Загджав: -Бид нэг зүйлийг анхаармаар байна. Өнөөдөр Монгол Улсад гарч байгаа хууль хэрэгжихгүй маш олон жил болж байна. Болдогсон бол улс орон, нийгэм, эдийн засгийг хөгжүүлэх, хүн амын ажил, амьдралд нэмэр өгөхүйц хуулийн төсөл байх. Шинээр нэг хуулийн төсөл санаачилж, нөгөө хуулиа ярьсан болж жүжиглэдэг юмаа зогсоомоор байна. Гарсан хуулийг хэрэгжүүлэх. Ялангуяа Их Хурлын Дэгийн тухай хууль чинь байгаа шүү дээ. Хэрэгжүүлж чадахгүй байж нэг хэсэг нь дахин санаачилдаг. Энд бас Сонгуулийн хууль гэж байна. Бид нэг тогтсон системтэй л байх хэрэгтэй шүү дээ. Үүнийгээ хэд дахин өөрчилж байдаг, энэ нь ажил хийж байгаа дүр юм шиг харагдаж байдгийг болимоор байна.

Сонгуулийг анх яаж явуулсан бэ? Анх Үндсэн хуулийг баталж байхдаа юу гэж тогтсон бэ? Үүнийгээ л удаан жилд хэрэгжүүлж явдаг тогтолцоотой болмоор байна. Түүнээс биш өдөр бүр хоорондоо хэрэлдэж, хууль ярьж байгаа юм шиг, тэр нь хэрэгждэггүй, амьдралаас зөрүүтэй юм гаргаад байна шүү дээ. Бид ингэж цаг хугацааг үрмээргүй байна.

Ө.Энхтүвшин: -Д.Энхбат гишүүнийг сонсъё.

Д.Энхбат: -Одоо Их Хурал завсарлах гэж байна. Хэрвээ бид Сонгуулийн хуулийг намар хэлэлцвэл магадгүй намаржингаа улстөржинө, өвөлжингөө үргэлжилнэ. Өөрөөр хэлбэл, 2010-2011 оны Их Хурлын үйл ажиллагаа  иймэрхүү улс төрийн маргаанаас сонгууль дөхөж байгаа учраас бүр дордоно. Тийм учраас зовлонгийн түргэн нь дээр гээд Сонгуулийн хуулийг наадмын өмнө, сунгаж байгаад ч хамаагүй баталчихвал 2011-2012 оны Их Хурал тодорхой хэмжээгээр улс төрийн хувьд тогтвортой болж эхэлнэ. Тийм учраас миний байр суурь бол Монгол Улсын Их Хурал дараа, дараагийнхаа ажлын цэгцлэх үүднээс Сонгуулийн хуулийг маш яаралтай батлах хэрэгтэй. Тэгвэл бид харин ч Ардчилсан намын бүлэг хойшлуулж байгаа бол дараагийн хоёр жилийн үйл ажиллагааг хэмнэх зорилго тавьж байгаа юм. Тийм учраас би тэр нь зүйтэй байх гэж бодож байна.

Ө.Энхтүвшин: -Э.Бат-Үүл гишүүн.

Э.Бат-Үүл: -Сая Д.Лүндээжанцан дарга мэдэн будилж ярьсан байх. УИХ-ын хууль гэдэг бол Их Хурлын гишүүн ямар мандаттай орж ирэхээс шалтгаална шүү дээ. Жишээлбэл, пропорциональ систем, намуудаас нэр дэвшиж орж ирж байгаа Их Хурлын гишүүн тэс өөр мандаттай. Мажоритари системээр Их Хурлын гишүүн болж байгаа нь бас өөр мандаттай.  Бид намын пропорциональ системээр гишүүд орж ирвэл тэр гишүүдийг намын дарамтаас хамгаалсан маш олон заалтыг хууль дээрээ хийж өгөхөөс өөр ямар ч арга байхгүй шүү дээ. Тийм учраас УИХ-ын сонгууль ямар болж байгаагаас УИХ-ын тухай хууль, Дэгийн тухай хууль чинь өөрөө шууд хамаарна шүү дээ. Яагаад гэвэл бид нар сонгуулиа бүхэлд нь шинэчилж байгаа юм. Сонгуулийн реформ хийчихэж байгаа юм. Хуучин Сонгуулийн хуулиар бол өөр хэрэг. Сонгуулийн өөрчлөлт хийх нь өөр хэрэг шүү дээ.

Үүнийг Д.Лүндээжанцан дарга сайн мэднэ. Тийм учраас  Сонгуулийн хуультай хэлэлцье гэдэг нь зүгээр нэг ажил хэргийг хойш татах гэсэн ч явдал биш. Манай гишүүд ямар мандатаар орж ирэх гэж байгаагаа одоо хүртэл шийдээгүй байна шүү дээ. Ирээдүйн Их Хурал яаж бүрэлдэх гэж байгааг мэдээгүй байж байна шүү дээ. Тийм учраас бид Сонгуулийн хуультай уялдуулаад л хийх ёстой.

Хоёрдугаарт, намын бүлгийн завсарлагыг шүүгээд, хэлэлцээд байж болохгүй шүү дээ.

Ч.Сайханбилэг: -Ө.Энхтүвшин дарга аа, ганц үг хэлье.

Ө.Энхтүвшин: -Ойлголцъё.

Ч.Сайханбилэг: -Харин ойлголцох үүднээс яриад байгаа болохоос биш, ер нь Төрийн байгуулалтын байнгын хороон дээр манай Д.Лүндээжанцан дарга хамгийн  эхэлж  завсарлага авдаг. Хамгийн сүүлийн завсарлага гэхэд л Ёс зүйн дэд хорооны дүрэм дээр завсарлага авч байсан. Би тэр үед нь тоглоом хийж “бид танай бүлгийн завсарлага авахад хэлэлцүүлэг хийхгүй, дуугүй хүндэтгээд гараад явдаг шүү” гэж хэлж байсан. Манайхыг ажил хэрэг яриад завсарлага авах үед асар том хэлэлцүүлэг болгоод, гишүүн бүр бараг саналаа хэлэх л ийм юм болгочихоод байх юм. Бие биендээ харилцан хүндэтгэлтэй хандъя. Бид хууль бус юм хийгээгүй. Өнөөдөр хүчин төгөлдөр үйлчилж байгаа хуулийн дагуу л завсарлага хүсэж байгаа шүү дээ. Гэхдээ завсарлага авчихаад гараад явчихъя, өдөр хоног өнгөрөөе гэж байгаа биш. Ажлын хэсэг хуралдах бололцоог гаргаад,  ажлаа хийгээд, хугацаа нь шахчихсан байгаа чухал асуудлыг оруулж хэлэлцье гэсэн хүсэлт тавьж байгаа юм. Тийм учраас Байнгын хорооны даргын хувьд ч гэсэн энэ саналыг маань хэлэлцүүлээд байхгүйгээр эргээд дараа нь ажлаа аятайхан явуулчих бололцоог гаргах үүднээс хамтран ажиллая.  Өнөөдөр хуралдахад бэлэн байна. Манайхаас бас гишүүд нь ороод энэ хуулийн ажлын хэсэг дээрээ түрүүний гишүүдийн яриад байгаа олон концепцийг нэг мөр болгох асуудлыг хийгээд явахад ч гэсэн бэлэн байна. Тийм учраас ингээд ойлголцоод явчихвал яасан юм бэ гэсэн хүсэлт тавьж байна. Саналыг хүлээн аваач ээ гэж хүсэж байна.

Н.Энхболд: -Байнгын хорооны түрүүний хурлаас яг ийм юм хэлээд завсарлага авсан л даа. Ажлын хэсэг хуралдмаар байна, саналаа жигдэлмээр байна гэсэн. 7 хоног өнгөрлөө. Энэ хооронд ажлын хэсэг хуралдсангүй, хуралдъя гэж  хүссэнгүй, зарим хүмүүс нь оръё гэж бодсонгүй. Тэгээд жаахан эргэлзээд байна. Энэ асуудлыг түргэлүүлмээр л байна. Бид яг өнөөдөр хүчин төгөлдөр мөрдөгдөж байгаа Үндсэн хуулийн хүрээндя мар өөрчлөлт, боломжууд байна гэдгийг харж энэ хуулиа хийсэн шүү дээ. Түүнээс бусад юмыг өөрчилчихөөд, Сонгуулийн хуулийг эхэлж ярьчихаад, дараа нь Их Хурлын тухай хууль, Дэгийн тухай хууль, гишүүний тухай юмыг ярья гэсэн юм ярих нь жаахан үндэслэл муутай байна. Яагаад байгаа юм бол гэсэн юм бодогдоод байна. Яг 7 хоногийн өмнө ингэж ярьсан. Яагаад ажлын хэсэг хуралдаагүй вэ? Яагаад хийгээгүй вэ? Бүтэн 7 хоног болчихлоо шүү дээ. Энэ жаахан үнэмшил муутай сонсогдоод байна. Юмаа яриад явбал яасан юм бэ? Болбол тэр биз, болохгүй бол тэр биз. Олонхиороо шийдээд явъя л даа.

Бидний хамгийн анхны тохиролцсон зүйл дотор байгаа асуудлуудын гол тохирсон зүйлүүдийн нэг энэ шүү дээ. Их Хурлаа янзалъя, гишүүнийхээ асуудлыг янзалъя, эрх зүйн байдлаа янзалъя, сонгуулиа янзалъя. Одоо ингээд байх нь утгагүй болчихоод байна л даа.

Ч.Сайханбилэг: -Дарга аа, ажлын хэсгээ Байнгын хорооноос байгуулах уу?

Ө.Энхтүвшин: -Сонгуулийн ажлын хэсгийг үү?

Ч.Сайханбилэг: -Тийм.

Ө.Энхтүвшин: -Сонгуулийн хуулийг сая Ч.Улаан гишүүн ахлаад.

Ч.Сайханбилэг: -Аль, аль нь шинэ юм биш шүү дээ. Их Хурлын даргын захирамжаар олон ажлын хэсэг гараад, байгуулагдсан ажлын хэсэг бүр л Байнгын хороогоор хэлэлцэгдээд явдаг шүү дээ. Тэр бол хууль зөрчөөд байгаа юм нь.

Ө.Энхтүвшин: -Би уг нь байгуулъя гэсэн чинь Д.Дэмбэрэл дарга “Ч.Сайханбилэг гишүүн ийм санал хэлээд байна” гэсэн. Тэгээд би хойшилчихоод байгаа юм л даа. Түүнээс биш, надад та нарын саналыг авсан бүрэлдэхүүн байна.

Ч.Сайханбилэг: -Би асуудал нь чухал учраас Байнгын хороогоор хязгаарлалгүйгээр.

Ө.Энхтүвшин: -Дараагийн  7 хоногт энэ асуудлуудыг Дэгийн хууль, Их Хурлын хуулийг заавал хэлэлцье. Тэр хооронд ажлын хэсэг.

Ч.Сайханбилэг: -Дарга аа, та бас нөгөө хуулийн ажлын хэсгийг бас ирэх 7 хоногт оруулах асуудлыг.

Ө.Энхтүвшин: -Тэр ажлын хэсгийг тодорхой болгоё. Хэрвээ та нар

Ч.Сайханбилэг: -Хэн байгуулах нь чухал биш. Би танд тодорхой хэлсэн шүү  дээ. Хаанаас байгуулах нь чухал биш. Хамгийн гол нь юмаа хийгээд явъя. Ажлын хэсэг албан ёсоор байгуулагдаад саналаа нэгтгээд явъя гэдэг нь л чухал. Тэрнээс зөвхөн Их Хурлын даргын захирамжаар яваад, Байнгын хороо гэсэн юм байхгүй. Шаардлагатай гэвэл.

Н.Энхболд: -Аль, аль дээр нь ажлын хэсэг байгаа шүү дээ.

Ч.Сайханбилэг: -Биш ээ. Сонгуулийн хуулийн ажлын хэсгийг яриад байгаа юм. Нөгөө ажлын хэсэг ажлаа бэлдчихсэн. Тэр бол ямар ч асуудалгүй, нэг хуралдаад 30 минутын дотор шийдээд гарна. 

Ө.Энхтүвшин: -Сонгуулийн хуулийн ажлын хэсгийг яг гарын үсэг зурах гэж байтал Д.Дэмбэрэл дарга дуудаад ийм саналыг Ардчилсан намын дарга тавилаа. Тийм учраас би гаргачих уу даа гэхээр нь “хэрвээ тэгж байгаа бол тэгээ” гэсэн чинь одоо жаахан  зөрчилд орж байгаа юм байна л даа. Сая Төсвийнх дээр яах аргагүй тийм юм болоод Д.Дэмбэрэл дарга өөрөө ойлгоод.

Д.Дондог: -Бүлгийн санал болгохоос нөгөө ажлын хэсгийнхний хийсэн саналын зарим нь бүлгийн саналтай таарах, таарахгүй гээд бас маргаан үүсээд байх юм билээ. 

Ө.Энхтүвшин: -Дараагийн 7 хоногт заавал хэлэлцье.

Ч.Сайханбилэг: -Их Хурлын даргын захирамжаар олон ажлын хэсэг.

Д.Дондог: -Тэр чинь хэлэлцэх эсэхийг ярихаас өмнөх нь ордог юм билээ. Байнгын хороо хэлэлцээд эхэлсний дараа ажлын хэсэг байж болохгүй юм билээ.

Н.Энхболд: -30 минут хуралдаад болчихно гээд байна. 30 минут хуралдах юм бас л гарахгүй л байгаа даа.

Ч.Сайханбилэг: -Болноо.

Ө.Энхтүвшин: -Одоо ганц асуудал байна. Тэрийгээ ярья.

Ёс зүйн дэд хорооны бүрэлдэхүүнд өөрчлөлт оруулах тухай
Энэ асуудал дээр
Ардчилсан намын бүлэг, МАХН-ын бүлгээс санал ирүүлсэн.

МАХН-ын бүлгийн санал:

Ёс зүйн дэд хорооны бүрэлдэхүүнд УИХ дахь МАХН-ын бүлгийн гишүүн Н.Энхболд, Су.Батболд, Ц.Мөнх-Оргил нарыг оруулах саналтай байгаа тул хүлээн авч зохих журмын дагуу шийдвэрлэж өгөн үү. Бүлгийн дарга Д.Лүндээжанцан гэсэн санал ирүүлсэн байна.

Ардчилсан намын санал:

Их Хурлын хуулийн 27.1.5, Монгол Улсын Их Хурлын чуулганы хуралдааны Дэгийн 14.1.2-т заасны дагуу Монгол Улсын Их Хурал дахь Ардчилсан намын бүлгийн 2010 оны 5 дугаар сарын 31-ний өдрийн хуралдааны шийдвэрийг үндэслэн УИХ-ын гишүүн Э.Бат-Үүлийг Төрийн байгуулалтын байнгын хорооны Ёс зүйн дэд хорооны гишүүнд нэр дэвшүүлэх саналыг хүргүүлж байна гэсэн байна.

Ч.Сайханбилэг: -Д.Энхбат гишүүнийг яах юм бэ?

Ө.Энхтүвшин: -Энэ чинь тал хувь нь МАХН-ын гишүүн, тал хувь нь бусад намын гишүүн гэсэн байгаа.

Ч.Сайханбилэг: -Хуулиар дэд хорооны даргаар Г.Баярсайхан гишүүн сонгогдоод ажиллаж байгаа учраас оруулаагүй юм. Д.Энхбат гишүүнийг оруулах гэхээр бүлгийн харьяаллын асуудлаас болоод оруулж чадаагүй юм. Одоо Байнгын хороон дээрээ санал гаргаад явчихъя.

Ө.Энхтүвшин: -Тэгээд явж болно биз дээ?

Д.Загджав: -Болно.

Ч.Сайханбилэг: -Дарга аа, нэр дэвшүүлье.

Д.Загджав: -Д.Энхбат гишүүний нэрийг Ёс зүйн дэд хорооны гишүүнд дэвшүүлье.

Р.Раш: -МАХН-аас нэр дэвшиж байгаа хүмүүсийн нэрийг дахин уншиж өгөхгүй юу? /манай намаас/.

Ө.Энхтүвшин: -МАХН-аас Н.Энхболд, Су.Батболд, Ц.Мөнх-Оргил нарыг оруулах саналтай байгаа тул гэсэн байна.

Р.Раш: -Ерөнхий сайд Батболд уу?

Ө.Энхтүвшин: -Су.Батболд.

Д.Загджав гишүүн Д.Энхбат гишүүнийг дэвшүүлэх саналтай байна. 

Санал хураая. МАХН-ын бүлгийн гишүүн Н.Энхболд, Су.Батболд, Ц.Мөнх-Оргил. Ардчилсан намын бүлгийн гишүүн Э.Бат-Үүл, Г.Баярсайхан гишүүн одоо байгаа учраас санал хураах шаардлагагүй юу.

Д.Лүндээжанцан: -Энэ 6 гишүүнийг хасаад, шинэ гишүүдээр санал хураая.

Ө.Энхтүвшин: -Д.Загджав гишүүн Д.Энхбат гишүүний нэрийг дэвшүүлж байна. Ийм 6 хүн боллоо. Аль, аль талаасааа гурав хүн.

Ч.Сайханбилэг: -Г.Баярсайхан гишүүний нэрийг дэвшүүлэх үү?

Байнгын хорооны хурал дээр Г.Баярсайхан, Д.Энхбат гишүүдийн нэрийг  дэвшүүлж байна.

Ө.Энхтүвшин: -Г.Баярсайхан, Э.Бат-Үүл, Д.Энхбат гээд нийт 6 хүн боллоо.

1.Дарааллын дагуу МАХН-ын бүлгээс санал болгосон Н.Энхболд гишүүнийг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

2.МАХН-ын бүлгээс санал болгосон Су.Батболд гишүүнийг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

3.МАХН-ын бүлгээс Ц.Мөнх-Оргил гишүүнийг нэр дэвшүүлсэн байна. Дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Дараа нь, Ардчилсан намын бүлгээс Э.Бат-Үүл гишүүний нэрийг дэвшүүлсэн байна. Дэмжиж байгаа гишүүд гараа өргөнө үү.

Зөвшөөрсөн

8

Татгалзсан

3

Бүгд


11

Гишүүдийн олонхийн саналаар дэмжигдлээ.

2.Ардчилсан намын бүлгээс Г.Баярсайхан гишүүний нэрийг дэвшүүлсэн байна. Дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

0

Бүгд


11

Гишүүдийн олонхийн саналаар дэмжигдлээ.

3.УИХ-ын гишүүн Д.Загджав, Ч.Сайханбилэг нар УИХ-ын гишүүн Д.Энхбат гишүүний нэрийг дэвшүүлж байна. Дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Ч.Сайханбилэг: -Үүнтэй холбоотойгоор санал хэлж болдог билүү?

Ө.Энхтүвшин: -Тогтоолын төсөл танилцуулъя.

УИХ-ын Ёс зүйн дэд хорооны бүрэлдэхүүнд өөрчлөлт оруулах тухай

Монгол Улсын Их Хурлын тухай хуулийн 7 дугаар зүйлийн 7.1.7 дахь заалт, Монгол Улсын Их Хурлын чуулганы хуралдааны дэгийн тухай хуулийн 14.4 дэх хэсгийг үндэслэн Монгол Улсын Их Хурлаас ТОГТООХ нь:

1.УИХ-ын гишүүн Данзангийн Лүндээжанцан, Дагвадоржийн Очирбат, Жамъянхорлоогийн Сүхбаатар нарыг Ёс зүйн дэд хорооны бүрэлдэхүүнээс чөлөөлсүгэй.

2.УИХ-ын гишүүн Цэндийн Мөнх-Оргил, Эрдэнийн Бат-Үүл нарыг Ёс зүйн дэд хорооны.

Ч.Сайханбилэг: -Техникийн ажил байна. Үндсэн санаагаар нь санал хураалгая.

Ө.Энхтүвшин: -Одоо Ёс зүйн бүрэлдэхүүнд байгаа гишүүдийг чөлөөлье. Энэ тогтоолын төслийг янзалъя.

Зөвшөөрсөн

12

Татгалзсан

0

Бүгд


12

Гишүүдийн олонхийн саналаар дэмжигдлээ.

Ч.Сайханбилэг: -Дарга аа, үүнтэй холбоотой үг хэлж болох уу?

Ө.Энхтүвшин: -Олон жил ярьсан Ёс зүйн дэд хорооны дүрэм батлагдаад шинээр бүрэлдэхүүн бий болж байгаад баяртай байна. Ёс зүйн дэд хорооны шинэ сонгогдсон гишүүдэд хэлэхэд, Ёс зүйн дэд хороон дээр ч гэсэн Их Хурлын үйл ажиллагааны үндсэн  зарчим  хадгалагдах  болов уу гэж найдаж байгаа юм. Дүрэм нь батлагдангуут л сонин, хэвлэл дээр гишүүдэд сануулга өглөө гэх зэрэг үнэн, худал нь мэдэгдэхгүй мэдээллүүд гарч ирдэг. Г.Баярсайхан гишүүн өнөөдөр алга байна.  Би хэлье гэж бодсон юм. Ёс зүйн дэд хороо зөвхөн нэг хүнээс гадна дэд хорооны бүрэлдэхүүн хуралдаж байж, хурлаа хийж албан ёсоор шийдвэр нь хэрэгжиж явах байгууллага байх болов уу гэж бодож байна. Элдэв популизм хийхгүйгээр.

Хоёрдугаарт, дүрэм батлагдаж үйл ажиллагаа эхэлж, шинэ гишүүд сонгогдсоноос хойш хийхгүй бол хэдэн жилийн өмнөх юм барьж авч, хууль эргэж үйлчлэх зэрэг зарчим байна уу, байхгүй байна уу. Иймэрхүү юм дээр манай шинэ сонгогдож байгаа гишүүд ажиллаж, шинэ утгаар ажиллаж эхэлж байгаа. Хуучин бүтэц байсан хэдий ч дүрэмгүйгээс болж үйл ажиллагаа нь нэлээн хумигдмал, ойлгомжгүй байсан ийм байгууллага. Одоо бол дүрэм, журамтай, үйл ажиллагаа хийх бололцоотой, эрх зүйн орчинтой, зөв, зүйтэй, шинэ улс төрийн соёл, ёс зүйн хэм хэмжээ тогтоосон байгууллага болж ажиллаасай гэж хүсэж байна гэдгийг хэлэхийг хүсэж байна. Баярлалаа.

Н.Энхболд: -Хүмүүс, олон нийт анзаарахгүй байгаа болохоос энэ бол үнэхээр Монгол Улсын Их Хурлын түүхэнд цоо шинэ хуудас нээж байгаа юм. Гишүүний ёс зүйн дүрэмтэй болсон, түүнийг сахиулдаг Дэд хорооны дүрэмтэй болоод бид ажилдаа орж байна. Ганц зүйлийг дахин хэлье. Би Ч.Сайханбилэг даргатай санал нэг байна. Энэ бол хамтын шийдвэр гаргадаг Дэд хороо, байгууллага. Нэг гишүүн байна уу, дарга нь байна уу нэг хүн янз бүрийн мэдэгдэл аваад, тэндээс юм аваад ир, тэрийг ингэ гээд яваад байдаг Дэд хороо огт биш ээ. Зөвхөн энэ зургаан хүн ярьж байгаад санал нэгдсэн зүйлээрээ үйл ажиллагаа явуулдаг. Тэр зүйлээрээ энд, тэндээс юм шаарддаг, тэр зүйлээрээ шийдвэр, зөвлөмжөө гаргадаг ийм байгууллага шүү гэдгийг л дахин, дахин хэлэх хэрэгтэй байна. Түүнээс би Ёс зүйн дэд хорооны гишүүн учраас, дарга учраас ингэж байна гэдэг асуудал байж болохгүй гэдэг дээр санал нэгдэж байгаад би баяртай байна.

Р.Раш: -Хүмүүс ярьж байна. Ёс зүйн дэд хороо байгуулагдан дүрэмтэй болоод, гишүүдээ шинэчилж байна. Энэ бүрэлдэхүүнд орж байгаа гишүүдийг манай урдаа барьдаг сорууд орлоо гэж ойлгож байна. Үнэхээр бусад орны парламент, Америкийн парламентад энэ ажил ямар явж байдагтай зах зухаас нь танилцаж байсан. Боть, боть номоор баримжаа аваад байгаа ч үйл ажиллагаагаа явуулдаг юм билээ. Маш нарийн. Дүрэм дөнгөж батлагдаад Дэд хорооны дарга телевизээр өнөөдөр ийм дүрэмтэй боллоо гэж ярьж байсан л даа. Бид огт ёс зүйтэй хамаагүй шахуу, өнөөдөр ярих асуудал мөн ч юмуу, биш ч юмуу гэх зүйл дээр үг унагав уу даа гэж бодож байсан. 

Ер нь  би анхнаас нь манай парламентын хамгийн залууд тооцогдох хүн байх. УИХ-д босго алхаж орж ирж байхад нь, “болмоор байна” гэж байхад нь чамайг дэмжинэ гэж би намын гишүүддээ хэлж байсан. Юм эхнээсээ эхлэх гэж байна. Би дахин хэлэхэд нэг талаар анхааруулж, нөгөө талаар дэмжиж байна.

Ө.Энхтүвшин: -Х.Тэмүүжин гишүүн үг хэлэх үү?

Х.Тэмүүжин: -Ёс зүйн дэд хороо бусад парламентын жишгээр олонхи, цөөнхөөсөө ижил төлөөлөлтэй байгуулагдаад дүрмээ баталлаа. УИХ-ын Ёс зүйн дүрэм гээд өмнө нь бас батлагдчихсан. Үүнтэй уялдуулаад цаашдаа бидний хийх алхам бол УИХ-ын Халдашгүй байдлын дэд хороог татан буулгаж, Халдашгүй байдлын дэд хорооны эрхэлж байсан асуудлыг Ёс зүйн дэд хороо руу шилжүүлэх тэр шинэтгэлийг түргэн хийх байх гэж бодож байна. Үнэндээ бол манай Халдашгүй байдлын дэд хороо нь өөрөө УИХ-ын гишүүдийг халдашгүй эрх дархтай юм шиг олон нийтэд харуулдаг, үүд хаалга нь цоожтой юм шиг бодогдуулдаг болсон.

Ёс зүйн дэд хороонд энэ эрх нь шилжээд ирэхэд УИХ-ын гишүүдийн цэвэр, тунгалаг байдлыг сайжруулдаг, алдаа дутагдал байвал түүнийг нь шалгадаг, олон нийт рүү мэдээлж, ил болгодог, тодорхой нөхцөлд хариуцлага тооцдог тийм систем рүү, тогтолцоо руу орох байх. Энэ шинэчлэл рүү нэн даруй шилжих өөрчлөлтийг бүгд дэмжих байх гэж бодож байна.

Ө.Энхтүвшин: -Гишүүд үг хэллээ. Шийдвэрээ бүр баталгаажуулж авах ёстой.

УИХ-ын тогтоолын төслийг нэр дурдсан, шинээр сонгогдсон гишүүдийг оруулаад, хуучин гишүүдийг чөлөөлсөн тогтоолын төслийг бүхэлд нь дэмжиж байгаа гишүүд гараа өргөнө үү.

Зөвшөөрсөн

Гишүүдийн олонхийн саналаар дэмжигдлээ.

Г.Баярсайхан гишүүн байсан бол их сайн байх байлаа. Бүрэлдэхүүн дээрээ их сайн ажиллах байх. Ёс зүйн дүрмийн цаашдаа хэм хэмжээнд нь сахин бүрдүүлэх вэ гэдэг дээр зөвхөн хуулийн хүрээнд ажиллаж, шударга, бодитой шийдвэр гаргаж ажиллах талаар Ёс зүйн дэд хороо ихээхэн үүрэг хүлээж байгаа байгууллага боллоо. Тийм учраас энэ дээр яаж ажиллах талаар даруйхан хуралдаад үүнийгээ дотроо сайн ярьж, бүх асуудлаа ойлголцсон байгаарай гэдгийг хэлье. Дэд хорооны гишүүдэд бүгдэд нь амжилт хүсье. Өнөөдрийн хурал өндөрлөлөө.

Хуралдаан 10 цаг 40 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

